
Orziyev Mahmud Zayniyevich Astanova Nasiba Qudratovna

Buxoro davlat universiteti Buxoro davlat universiteti arxeologiya va

arxeologiya va Buxoro tarixi kafedrasi Buxoro tarixi kafedrasi I bosqich
dotsenti, tarix fanlari falsafa doktori (PhD) magistranti

AMIR TEMUR VA XITOY MUNOSABATLARIDA TIBET VA BUDDAVIYLIKNING
O‘RNI VA ROLI

Annotatsiya: Tibet dunyoning eng baland tog ‘laridan biri bo ‘lib, Himolay tog ‘idan keyingi
o ‘rinda turadi. Shu bilan birga Markaziy Osiyoda yirik hududni egallagan va asosan sovuq iqlimli
mintaqa bo ‘lsada, tog ‘lar orasidagi tor vodiylarda qisqa yoz mavsumida o ‘t-o ‘lanlarning o ‘sishi
va qisman dukkakli ekinlar ekib dehqonchilik qilish mumkin bo‘lgan hududlar qadimdan
insonlarni bu o ‘lkada yashashi uchun imkon bo‘lib hisoblangan. Iqlimiy va xo ‘jalik nugtai-
nazaridan qiyinchiliklar bo ‘lishiga qaramay Tibetda davlat va jamiyat ham erta vujudga kelgan
va rivojlangan. Shu ilan bir gatorda Tibetda daviat kuchaygan vagtlarda qo ‘shni mintaga va
xalglar bilan savdo-igtisodiy, siyosiy va madaniy alogalar o ‘rnatilgan. Jumladan, O ‘rta Osiyo
mintaqasida yashagan xalglar va daviatlar bilan ham gadimdan alogalar mavjud bo ‘lib, uning
eng rivojlangan qismi bu Amir Temur va temuriylar davri bo‘lgan deb hisoblash mumkin. Bu
davrda igtisodiy alogalardan tashqari mingratsion jarayonlar ham sodir bo ‘lgan bo ‘lib, Tibet
solorlarining ko ‘chib borib o ‘rnashib qolishi ham shu davrga to‘gri keladi. Ammo, keyingi
davrlarda Tibetning O ‘rta Osiyo bilan alogalari sekin-asta yo ‘qolib borgan. Chunki, tarixiy
manba va adabiyotlar bu xususda ma’lumotlar keltirib o ‘tmagan.

Kalit so‘zlar: Islom, buddaviylik, karmapa, gelugpa, qora shapkalilar, diniy bag ‘rikenglik,
hokimiyat, sulola, elchi, ziddiyat, ruhoniy, yilnoma

Annomauua: Tubem - 00Ha U3 CAMbIX GbICOKUX 20p 6 Mupe, YCMYNAIOWAs MOJIbKO
Lumanasm. B mo e epems, xoms Llenmpanvnas Asus u seisiemcs KpYNHuIM pPe2UOHOM C
NpeuMyujecmeeHHo XO0JN00HbIM KIUMAMOM, Y3Kue OOJUHbL MedHCOy 20pamu, 20e 6 meyeHue
KOPOMKO20 1IeMHe20 Ce30Hd pacmym mpagul U 20e MOM}CHO GbIPAUUBAND CENIbCKOXO3AUCMEEHHbLE
KYIbmypbl, 8 Mom uucie 60006vie, U30A6HA CHUMANUCH 603MOICHOCMBIO OJisL NPOACUBAHUS TTI00EU
6 smom pecuoHe. Hecmomps na mpyoHocmu KIUMAmuyecko2o U KOHOMUYECKO20 Xapakmepd,
eocyoapcmeo u oouecmeo 6 Tubeme 603HUKIU U pA3BUTUCL paHo. B mo oice epems 6 nepuoo
VKpenieHus 2ocyoapcmeeHHocmu 6  Tubeme  Hanad)cueaniuco — mopeo80-9KOHOMuUYecKue,
noaumudeckue U KyJloMmypHble C6A3U C COCEOHUMU peuoHamu u Hapooamu. B uacmmnocmu,
cywecmeosanu  OpesHue KOHMAKMbL ¢ HAPOOAMU U 20CYOapCmeamy,  HACeNa6UUMU
Cpeoneasuamckuii pe2uoH, Hauboiee pazeumMbIMU U3 KOMOPbIX MOICHO CHUUMAMb Nepuoo
npasnerus Amupa Temypa u Tumypuoos. [lomumo skoHOMUYECKUX C6s3€l, 6 DMOM Nepuoo
NPOUCXOOUNU U MUSPAYUOHHbIE NPOYECChbl, d MAKdce Muepayus U pacceieHue mubemcKux
monaxos. Qonaxo 6 6onee no3onue nepuodst césasu Tubema c Llenmpanonoii Azueil nocmenenno
npekpamuiuce. [lomomy umo ucmopudeckue UCMOYHUKU U Jumepamypa He cooepiicam
uUHGoOpMayuu no 3mMomy 60npocy.

Kntuesvie cnosa: uciam, 6yoousm, Kapmana, I'enyena, Yepuvie utnsanel, peiueuo3nast
MepnuMoCme, 614cmb, OUHACMUS, NOCOJl, KOHQIUKM, C8AUEHHUK, XPOHUKA.

Abstract: Tibet is one of the highest mountains in the world, second only to the Himalayas.
At the same time, although it occupies a large area in Central Asia and is a region with a mainly
cold climate, the narrow valleys between the mountains, where grasses grow in the short summer
season and partially grow leguminous crops, have long been considered an opportunity for people
to live in this country. Despite the difficulties from a climatic and economic point of view, the state
and society in Tibet were formed and developed early. At the same time, during the strengthening

of the state in Tibet, trade, economic, political and cultural relations were established with
neighboring regions and peoples. In particular, there have been relations with the peoples and
states living in the Central Asian region since ancient times, the most developed part of which can
be considered the era of Amir Timur and the Timurids. In addition to economic relations,
migration processes also took place during this period, and the migration and settlement of
Tibetan monks also occurred during this period. However, in later periods, Tibet's ties with
Central Asia gradually disappeared. Because historical sources and literature do not provide
information on this matter.

Keywords: Islam, Buddhism, Karmapa, Gelugpa, Black Hats, religious tolerance, power,
dynasty, ambassador, conflict, priest, chronicle.

Kirish. Tibetda davlatning paydo bo‘lishi ilk o‘rta asrlar davrida sodir bo‘lgan bo‘lib,
uning O‘rta Osiyodagi davlatlar va xalqlar bilan munosabati o‘sha davrlardayoq boshlangan deb
hisoblanadi. Shuningdek, eftaliylar muammosiga bag‘ishlangan ayrim asarlarda ularning kelib
chiqishi Tibet tog‘lari degan ilmiy xulosalarga ham kelingan. Ushbu g‘oyaning asosiy tarafdori
L.N. Gumilyov bo‘lib, Tibet va O‘rta Osiyo aloqalari aynan V-VI asrlarda rivojlangan degan
xulosalarga kelgan. Amir Temur va temuriylar davrida ham Tibet va Movarounnahr alogalari
kuchaygan davr bo‘lib, ushbu maqola shu xususidagi fikr-mulohazalar tarixiy adabiyotlarda
keltirilgan fakt va dalillar asosida tahlil gilingan.

Adabiyotlar sharhi. Mazkur mavzuni mazmunan yorituvchi adabiyotlarni biz shartli
ravishda uch birinchisi, manbaiy ahamiyatga ega bo‘lgan adabiyotlar, shobiq sovet davrida
yaratilgan adabiyotlar va postsovet davri tarixiy adabiyotlar guruhga bo‘lib o‘rgandik. Birinchi
guruhga kiruvchi Sharafiddin Ali Yazdiyning “Zafarnoma” asarida Tibet va Amir Temur va
temuriylar davrida olib borilgan elchilik va savdo-iqtisodiy munosabatlarga oid ma’lumotlar
keltirilgan bo‘lib, ushbu munosabatlarning mantiqiy davomini Abdurazzoq Samarqandiyning
“Matlai Sa’dayn va majmai bahrayn” asarida ham ko‘rish mumkin.

V.V. Bartoldning Yettisuv tarixidan ocherklar asarida ushbu hududlarda buddaviylik
an’analarining saqlanib qolish muammolariga bag‘ishlangan bo‘lsa, shu muallifning Ulug‘bek
davriga bag‘ishlangan izlanishlarida elchilik va savdo aloqgalari ochib berilgan. O‘rta Osiyo va
Tibet aloqalarining Tibet tarixiy adabiyotlarida yoritilish masalalarini A.I. Vostrikov izlnishlarida
keltirilgan. Ye.l. Kichanov va B.N. Melnichenkolarning Tibetning eng qadimgi davrlaridan XX
asr o‘rtalarigacha bo‘lgan tarixiga bag‘ishlangan asari umumiy ma’lumotlarni keltirib o‘tgan.
Ushbu guruh adabiyotlar sobiq sovet davrida yaratilganligi sababli ularda kommunistik matkura
sezilib turadi.

Postsovet davrida ham mavzuga oid izlanishlarda turli ma’lumotlar keltirilgan. Jumladan,
A.Sh. Kadirbayev mo’gullar, xitoyliklar va yevropaliklarning Tibetga kirib kelishi yoritilgan
bshlsa, B.U. Kitinov Buddaviylik va oyratlarning Markaziy Osiyodagi faoliyatini tadqiq qilgan.
Xuddi shu yo‘nalishda D.B. Xalbazikov ham ijod qilgan bo‘lib, uning izlanishlarida Xitoy tarixi
ham muhim ahamiyat kasb etgan. A.D. Sendina esa Tibet va uning qo‘shnilari bilan alogalarni
Tibet yilnomalari asosida tahlil qilganligini ko‘rish mumkin.

Natija va mulohazalar. Movarounnahrda mo‘g‘ullar hukumronligi davrida Islom
dinining bir qadar ahamiyati pasayib, shomonlik (qam) dini, xristianlik va buddaviylik dinlarining
ta’siri ancha o‘sganligini ko‘rish mumkin. Mo‘g“ul hukumdorlari turli dinlarga e’tiqod qilib, 0z
dindoshlarini qo‘llab-quvvatlashga harakat qilganliklari haqidagi ma’lumotlarni tarixiy
adabiyotlarda ko‘plab uchratish mumkin. Vaqt o‘tishi bilan Islom diniga e’tiqod qilib,
musulmonchilikni gabul qilgan mo‘g‘ul feodallarining soni oshib borgan. Mo‘g‘ul xonlarining
islom diniga o‘tishiga qo‘shinning asosiy qismi bo‘lgan turk-mo‘g‘ul qabilalari doim ham
xayrixoh bo‘lmaganlar. Askariy qismlarning noroziligidan foydalangan taxt uchun da’vogarlar esa
bundan unumli foydalanganlar. O‘z raqiblarini islom diniga o‘tganligi uchun taxtdan tushirish va
ularni jismonan mavh etish hollari ham uchrab turardi. Masalan, Chig‘atoy ulusi xoni
Tarmashirinxon dastlab buddaviylik e’tiqgodiga mansub bo‘lgan. Uning nomi ham buddaviy
e’tigodga xos “dharma sri” so‘zdan olingan edi. Tarmashirin Islomga o‘tgach, Alouddin nomini

22 oladi va bu mo‘g‘ullar orasida kuchli norozilik keltirib chigargan. Shu sababli 1334 yilda xonzoda
Buzan boshchiligida qo‘zg*olon ko‘tarilib, Tarmashirin taxtdan ag‘darilgan va qatl etilgan. Buzan
esa buddaviylik ibodatxonalari tiklanishiga homiylik qilib, bu din vakillariga katta imtiyozlar
bergan[1, 76]. Bir so‘z bilan aytganda, mo‘g‘ul hukumdorlari orasida buddaviylik katta ta’mir
kuchiga ega bo‘lib, ularning islomlashish jarayonlari ancha qiyinchilik bilan sodir bo‘lgan.

Umummo‘g‘ul saltanatida ham buddaviylik kuchli ta’sirga ega bo‘lib, bu vaqtda
buddaviylikning asosiy markazi Tibet bo‘lib qolgan edi. Ammo, buddaviylikning lamaizm oqimi
Tibetda hukumron bo‘lgani bilan bir qatorda, bir qancha sekta va oqimlarga ham bo‘linib ketgan
edi. Ushbu oqim va sektalar oliy hokimiyatni egallash uchun qaysidir siyosiy kuchga tayanishga
hamisha urinib kelgan. Mo‘g‘ullar kuch qudrati cho‘qqisiga erishgan Hubilayxon davrida ham
Tibetdagi diniy sektalarning o‘zaro kurashlari to‘xtamagan. Hubilayxonning ukasi, Eronda
Elxoniylar sulolasiga asos solgan Hulaguxon Brigungpa deb nomlangan sektani qo‘llab-
quvvatlash orqali Tibetda o°z nazoratini o‘rnatishga uringan bo‘lsa, Hubilayxon sakya sektasini
qo‘llab-quvvatlagan. O‘zaro kurashlarda Hubilayxon qo‘llagan sakya sektasi g‘alaba qozongan va
1290 yil brigungpa ibodatxonasi yoqib yuborilgan[13, 127]. Hulaguxonning Tibetdagi diniy
kurashlarda ishtiroki Eronda bu din vakillari nufuzi salmoqli degan xulosaga kelish uchun asos
bo‘ladi.

[lmiy jamoatchilik orasida buddaviylik dinining ta’siri O‘rta Osiyoda IX asrdan boshlab
ingirozga uchragan edi, degan fikrlar mavjud. Fikrimizcha, bu mulohaza unchalik to‘g‘ri emas.
Chunki, mo‘g‘ullarning buddaviylikka keng yo‘l ochishidan tashqari Amir Temur va temuriylar
davrida ham buddaviylik o‘z e’tiqod vakillariga ega edi. Tarixiy adabiyotlarda 1422 va 1428
yillarga, ya’ni temuriy Shohrux Mirzo davriga oid ikkita suyurg‘ol hujjati topilganligi, ushbu
hujjatlarning birida Maymana hududidagi, ikkinchisida esa Maymanadan Hirot orgali Buxoroga
boradigan yo‘lda joylashgan buddaviylik ibodatxonalarini barcha soliq va majburiyatlardan ozod
qilish, shuningdek, buddaviylik ibodatxonalariga tegishli bo‘lgan yerlarda ov qilishni ta’qiglash
xususida yozilganligi bilan bog‘liq fikrlar keltirib o‘tilgan[10, 200]. Bundan temuriylar davrida
ham buddaviylik jamoalarining mavjud bo‘lganligi, ushbu din rivoji uchun barcha imkoniyatlar
yaratilganligi, buddaviylik diniga hurmat ko‘rsatilganligi, temuriylarning aksariyati Amir Temur
izidan borib diniy bag‘rikenglik siyosati yuritganligi haqida xulosalarga kelish mumkin.

Amir Temur saltanati va Xitoy (Min) davlati o‘rtasida o‘zaro ziddiyatlar boshlanib, Min
sulolasi vakillari Samarqandga o‘lpon to‘lash talabi bilan kela boshlagan davrdan Amir Temur
Xitoy harbiy yurishini tashkillashtirishga jiddiy tayyorgarlik ko‘rgan. Shu magsadda Xitoy
atrofidagi davlatlarni siyosiy va iqtisodiy jihatdan o‘rganish ishlari boshlangan bo‘lib, bu
jarayonlardan Tibet o‘lkasi ham chetda qolmagan deb xulosa qilish mumkin. Amir Temur davrida
yaratilgan tarixiy manbalarda ham Tibetning bir necha marta tilga olib o‘tilishi yuqoridagi
fikrlarimizni asoslashga xizmat qiladi. jumladan, Sharafiddin Ali Yazdiyning "Zafarnoma'sida
Kashmir viloyatini ta’riflash jarayonida Tubbat (Tibet) xususida ham fikr bildirilganligini keltirib
o‘tish mumkin[4, 218]. Ammo, Tibet bilan Amir Temur saltanati o‘rtasidagi munosabatlarni
yorituvchi ma’lumotlar musulmon manbalarida nihoyatda kam va umumiy tushunchalar bilan
cheklanganligi bilan xarakterlanadi.

Min sulolasi Tibetda Amir Temurga xayrixoh kuchlarni ustunligiga yo‘l qo‘ymslikka
imkon qadar harakat qilgan. Budda dinining xitoyliklar va mo‘g‘ullar orasida keng tarqalganligi
hisobga olib Tibet ruhoniylarini ham nazoratda tutib turishga uringanlar. Min imperatori Yun Le
(Chji-Di) 1402 yilda saroy amaldori Xou Syanni Tibetga elchi qilib jo‘natgan. Ungacha ham Xou
Syan bir necha bora Hindiston, Hindixitoy davlatlarida, Himolay knyazliklarida bo‘lgan
diplomatik tajribaga ega bo‘lgan mohir siyosatchi bo‘lgan. Elchilikning maqsadi Tibetdagi
mashhur rohib Shanshi-xalimani Xitoyga taklif etish deb e’lon qgilingan. Bu aslida Xitoyga siyosiy
raqib bo‘lgan mo‘g‘ul feodallariga ta’sir o‘tkazishga bo‘lgan urinishlardan biri bo‘lgan[5, 122].
Ushbu ruhoniy buddaviylikda “Qora shapkalilar” sektasi deb nom olgan ogqimning yetakchisi
bo‘lib, uning asl ismi beshinchi qora shapkali lama Karmapa Choypel Zangpo (hindcha. Dharma
shri bhadra [tibetcha. Chos dpal bzang po] 1384-1415 yy.) bo‘lgan. Tarixiy adabiyotlarda uning
O‘rta Osiyo hukumdorlari saroyida ham bo‘lganligi qayd etilgan[6, 112]. Demak, buddaviylik

O‘rta Osiyoda hali ta’sir kuchiga ega bo‘lgan bo‘lib, ehtimolki, Amir Temur saroyida ham bu
rohibni elchi sifatida kelgan deb hisoblash mumkin.

O‘z navbatida Xitoy tomoni ham Amir Temurning muvofaqqiyatlaridan cho‘chib, u bilan
yaxshi munosabatni o‘rnatishga harakat gilgan. Buning asosiy sababi mo‘g‘ullar bilan ittifoq
tuzilishi xavotiri bo‘lib, ularning Samarqgand hukumdori bilan ittifoqchilikda Xitoyga hujum
qilishi mumkinligi tashvishga solgan. Shu sababli Xitoy (Min) hukumati Amir Temurga qarshi
bo‘lgan kuchlarni qo‘llab-quvvatlashga harakat qilgan deb xulosa qilishga barcha asoslar yetarli.
Mo‘g‘ullardan tashqari Min sulolasi uchun Tibet muammosi mavjud bo‘lib, Tibet buddaviy
rohiblari mo‘g‘ullarning Yuan sulolasi saroyida katta ta’sir kuchiga ega bo‘lganlar. O°z navbatida
mo‘g‘ullar Tibetdagi lamaizm rohiblarini yetarli darajada qo‘llab-quvvatlab turganlar. Yuan
sulolasi mo‘g‘ul hukumdorlarining taxtga o‘tirish marosimini aynan buddaviy ruhoniylar
boshchiligida o‘tkazilgan. So‘nggi Yuan imperatori To‘g‘on Temurni 1331 yilda taxtga o‘tirish
marosimini buddaviylikning lamaizm oqimidan ajralib chiqgan karmapa sektasi yetakchisi
Rangdjung Dorje o‘tkazgan[8, 73]. Tarixiy adabiyotlardagi ma’lumotlarga asoslanib, qora
shapkalilar deb ataladigan karmapa sektasi vakillarining Movarounnahrda ham ta’siri kuchli
bo‘lgan deb xulosa qilish mumkin. Hatto, Amir Temur vafotidan keyin ham Min sulolasi
xavfsizligini ta’minlash magsadida beshinchi qora shapkali lama Karmapa Choypel Zangpo
(1384-1415 yy.) Min saroyiga taklif qilinib (1407 yil), uni Xitoyda faxriy garovdagi shaxs sifatida
ushlab golishga harakat qilingan[6, 112]. Bu rohibning Xitoyga yo‘l olishi va tashrifning siyosiy
tomonlari yoritilmagan bo‘lsada, Tibet yilnomalarida Xitoy saroyigsha diniy marosimlarga bosh
bo‘lish uchun borganligi keltirib o‘tilgan[9, 100]. Ushbu ruhoniyning yashagan yillariga e’tibor
qilinadigan bo‘lsa, Amir Temur saroyida bo‘lgan deb hisoblashga asos bo‘ladi. Shu sababli
mo‘gullar Xitoydan quvilgan bo‘lsada, Chingizxon saltanati vakillari ta’siri hali kuchli bo‘lib,
Tibetda garchi Yuan sulolasi qulagandan so‘ng dindorlar hokimiyati tugatilib, mahalliy viloyat
hokimlarining ta’siri oshgan bo‘lsada, Chji Yuanchjan davrida tibetliklarning Xitoy bilan
chegaradosh hududlarga bir necha bora bosqin qilganligi tarixiy hujjatlarda qayd etib o‘tilgan[12,
71]. Bu vaqtda Tibetda ruhoniylarning hukumronligi tugatilib, dunyoviy feodallar hokimiyat
tepasiga kelgan edi. Yangi sulola Pagmodupa oilasi Tibetda hokimiyatni qo‘lga olib, Taysitu-
Djanchub Chjalsan (1302-1373) hukumronlik qgilgan davrda Xitoyga o‘lja olish magsadida bir
necha bora hujumlar uyushtirilgan([3, 32]. Shunday bo‘lsada, Xitoy Min sulolasi Tibet bilan savdo
alogalarida choy o‘rniga ot almashtirar va bu savdoni to‘xtab qolishidan xavotirda bo‘lgan.
Imperator Chji Yuanchjan chegaralarda cha-ke-si ya’'ni, choy bilan savdo qilish shaxobchalarini
tashkil qilgan[5, 124-125]. Bu shaxobchalar mo‘g‘ullarga qarshi kurashda eng avvalo Tibetni
betaraf turishini va janglarda xitoyliklar qo‘shinida yetishmaydigan otlarni sotib olish imkonini
bergan. Tibet borasida Amir Temurning ham o‘z rejalari bo‘lgan deb hisoblashga yetarlicha
asoslar mavjud. Ehtimolki, Amir Temur Tibet zaminiga Movarounnahr aholisinidan bir qismini
borib yashashga va u yerdagi mavjud siyosiy, iqtisodiy-ijtimoiy munosabatlardan o°zini xabardor
qilib turishni buyurgandir. Chunki, bugungi kungacha Tibetda turkiylarning solor urug‘i vakillari
yashab kelayotgan bo‘lib, ularning xotirasida o‘zlarining Tibetga Samarqanddan Amir Temur
davrida kelib qolganliklari bilan bog‘liq rivoyat saqlanib qolgan[14]. Bu esa, Tibet va Amir Temur
saltanati o‘rtasida munosabatlar mavjud bo‘lgan deb xulosa qilishga asos bo‘lib xizmat giladi.

Tibet bilan Amir Temurdan keyingi davrda olib borilgan diplomatik munosabatlar Mirzo
Ulug*bek hukumronligi davriga tegishli bo‘lib, 1421-1422 yil gishini Buxoroda o‘tkazayotganda
Mirzo Ulug‘bek oldiga Tibet va Xitoydan elchilar keladi. Ammo, ushbu elchilarning magsadi,
yo‘nalishi xususida manbalarda ma’lumotlar deyarli saqlab qolinmagan[2, 93]. Tarixiy
adabiyotlarda keltirilgan ma’lumotlarni tahlil qiladigan bo‘lsak, Min sulolasining dastlabki
impertorlarining Tibet buddaviyligiga homiylik va moyilligi davri bu vaqtda tugagan bo‘lib, Tibet
buddaviylari o‘z e’tiborlarini yana shimolga Yuan sulolasi davridagi ittifoqchilari hisoblangan
mo‘g‘ullar, oyratlar qaratishga majbur bo‘lganlar[7, 64]. Ehtimol, ushbu jarayonlarda Tibetdagi
ko‘pdan-ko‘p buddaviy sektalar yoki hukumronlik qilish uchun kurash olib borayotgan amaldagi
hukumron va asosiy tayanchi Tibetning Uy viloyati bo‘lgan Pagmodupa sulolasi yoki Szan o‘lkasi
asosiy tayanch markaz bo‘lgan Rinpunlar sulolasi vakillari yuborgan deb xulosa qilish mumkin.

24 Chunki, ruhoniylar tomonidan tuzilgan Tibet yilnomalarida Ulug‘bek saroyiga yuborilgan elchilik
xususida ma’lumotlar saqlanib qolinmagan. “Matlai sa’dayn va majmai bahrain” asari
ma’lumotlari tahliliga ko‘ra, elchilar 1421 yil yanvaridan 6 fevralgacha Buxoroda
bo‘lganlaridan[11, 603] so‘ng Xitoy va Tibetga qaytganlar deb, xulosa qilish mumkin.

Xulosa qilib aytganda, Amir Temurning Xitoy harbiy yurishida Tibet hukumdor doiralari
Xitoy pasttekisliklaridan o‘z ulushlarini olish va igtisodiy jihatdan muhim huddlarni qo‘lga kiritish
magqsadida Amir Temur ittifoqchilari bo‘lishi mumkin deb hisoblash mumkin. Chunki, Xitoy
imperatorlarining Tibetliklar bosqiniga jazo ekspiditsiyalari tashkil etmaganligi, chegarada savdo
markazlarini yopmaganligi, buddaviy ruhoniylarni qo‘llab-quvvatlab turganliklari ushbu
xulosalarga kelish uchun asos bo‘la oladi.

